Ringstad skule –

Tiltak for trivsel og godt skulemiljø -

Handlingsplan mot mobbing.                             

FØREORD.

Dette er Ringstad skule sin nye ” Handlingsplan mot mobbing”, som no er revidert i samsvar med pålegg etter tilsyn med Fylkesmannen, og som vi har gitt namnet ” Ringstad skule – Tiltak for trivsel og godt skulemiljø – Handlingsplan mot mobbing”.

Ringstad skule ser på denne planen som eit heilheitleg verktøy som skal danne  grunnlag for Ringstad skule sin praksis i høve arbeid med det psykososiale miljøet.
Ringstad skule seier nei til mobbing, og alle elevar skal kjenne seg trygge og oppleve trivsel på skulen vår.

Det er viktig at  alle i skulesamfunnet hjelper til i arbeidet mot mobbing.

Grunnlaget for at alle skal ha det godt på skulen, er gjensidig respekt frå alle partar.

Opplæringslova   §  9a – 1 seier følgjande:  ” Alle elevar i grunnskular og vidaregåande skular har rett til eit godt fysisk og psykososialt miljø, som fremjar helse, trivsel og læring. ”

” Ringstad skule – Tiltak for trivsel og godt skulemiljø - Handlingsplan mot mobbing” skal vere Ringstad skule sitt viktigaste reiskap i arbeidet mot mobbing.

Som grunnlag for arbeidet med trivsel og mobbing ligg også Stranda kommune sin plan ” Opplæringslova § 9a  -  Elevane sitt skulemiljø”.
                                                           Ringstad skule den 2.november 2015.

                                                                       - Bjørn Helge Nygård -
( i samsvar med tilrådingar frå møte i Skulemiljøutvalet den 24.oktober 2012).
( ny godkjenning i Skulemiljøutvalet den 25.september 2014).
( ny godkjenning i Skulemiljøutvalet den 24.september 2015).

( i samsvar med revisjon på fellesmøte i kollegiet ved skulen den  21.september    

  2015 og den 28.september 2015).
( Ny godkjenning i Skulemiljøutvalet den 6.oktober 2016).

Ringstad skule –

Tiltak for trivsel og godt skulemiljø -

Handlingsplan mot mobbing.                             

                           

MÅL: 

Alle på Ringstad skule skal ha eit trygt klasse- og skulemiljø utan mobbing. 

Med mobbing  forstår vi psykisk og / eller fysisk vald retta mot eit offer, utført av einskildpersonar eller grupper. Mobbing viser ofte eit ujamt styrkeforhold mellom offer og plagar. 

Ein brukar ordet mobbing når episodane skjer igjen og igjen over tid.  

INNHALD:

1.Førebygging / tiltak.
1.1   God skulestart
1.2   God klassestart

1.3   I klassa.

1.4   Sikring av uteområdet 

1.5   Samarbeid skule - heim

        Informasjon om handlingsplanen

    2. Program for sosial trening
         2.1  Undervisningsprogram for sosial trening.

         2.2  I program for sosial trening vert det fokus på følgjande punkt.
3. Avdekking av mobbing

3.1 Ansvar og rutinar

3.2 Spørjeskjema / kontaktlærar.
3.3 Alle tilsette.

3.4 Elevsamtalar.

3.5 Spørjeskjema til elevane.
4. Problemløysing

          Ansvar og rutinar for tiltak og informasjon
     4.1 Kva skal skje når mobbing er varsla ?
     4.2 Viss ikkje løysing av problem.

OVERORDNA MÅL FOR RINGSTAD SKULE 

OG  SKULEFRITIDSORDNING.

· skape gode haldningar i eit trygt og triveleg ute- og innemiljø.

· skape gode og trygge arbeidsvilkår for elevar og tilsette på skulen og SFO.

· skape grunnlag for meistringsglede, samarbeid og vennskap.

· Arbeide for eit inkluderande sosialt miljø på skulen og i SFO.

· Informere om «Handlingsplan mot mobbing – tiltak for trivsel og godt skulemiljø».
· syte for eit godt samarbeid mellom skule og heim, skulehelseteneste og PPT der ein i fellesskap arbeider mot mobbing.

1. FØREBYGGING / TILTAK.
Mål: 
Ringstad skule skal alltid vere oppteken av  aktivt å førebygge mobbing, og       
           snarleg setje i verk tiltak når mobbing vert meldt.

· Rektor ser til at ein kvart år ved skulestart tek opp i råd og utval kva som er ” krenkjande ord og handlingar ”.
· Rektor har gjennomgang av rutinar og planar i råd og utval.

· Rektor ser til at det vert gjort enkeltvedtak med grunnlag i forvaltningslova sin praksis i høve alle meldingar til skulen som utløyser vedtaksplikt.
· Rektor informerer foreldra og alle partar i skulesamfunnet om retten til enkeltvedtak når det vert oppmoda om tiltak i høve mobbing og mistrivsel.
· FAU skal leggje til rette for tiltak som er med på å skape trivsel og som kan betre det sosiale miljøet hos elevane.
· Ringstad skule gjennomfører si årlege spørjegransking i høve trivsel, og resultatet vert gjort kjendt for elevar og foreldre.
· Ved skulen skal det vere eit Skulemiljøutval (SMU). Skulemiljøutvalet kan samanliknast med Samarbeidsutvalet, med den skilnad at  Skulemiljøutvalet skal vere samansett slik at representantane for elevane og foreldra er i fleirtal. Ringstad skule samordnar møta i SU (Samarbeidsutvalet ) og SMU (Skulemiljøutvalet).
1.1   GOD SKULESTART

MÅL: 
Dei nye elevane må så snart som råd få kjennskap til skulebygninga,

           skuleområdet og lærar(ar), slik at dei kan kjenne seg trygge til skulestart.
Rektor skal:

· syte for innskrivingsopplegg / ”bli kjent dag” på vårparten før skulestart.

· syte for informasjon frå styrar i barnehage i høve nye elevar.

· syte for å ha rutiner i høve nye elevar som kjem tilflyttande.
· syte for å legge til rette i høve besøksdag for førskulebarn.

· Syte for at det vert lagt opp til ein besøksdag i barnehagane for 1.klassingane.
Kontaktlærar skal:

· ha foreldremøte så raskt som råd etter skulestart.

· Minne om praksis om å lage enkeltvedtak med klagerett etter retningslinjer i forvaltningslova når foreldre ber om tiltak i høve plaging og mobbing.
· ta opp temaet ”å vere venner”, og snakke om korleis ein kan skape eit positivt skulemiljø.

· skape positive signal for samarbeidet skule – heim.
· Elevane skal takast med på råd.

· Skape trivsel ved å vere med på å legge til rette for aktivitetar gjennom året.

1.2  GOD KLASSESTART

MÅL: 
Ved godt førearbeid og kjennskap til elevane skal ein sikre ein god start på eit

            klassefellesskap.

Rektor syter for at det vert arrangert møte mellom FAU-representantar,   klassekontakter og kontaktlærarar
Kontaktlæraren syter for at:

· elevane vert plasserte etter eit gjennomtenkt klassekart.

· reglar og rutinar vert innførte så fort som mogeleg.

· temaet å vere venner vert grundig drøfta.

· tradisjonsleikar, litteratur, dramatisering, samtale, klassereglar m.m.

· klassane får tildelt eige leikeutstyr som dei disponerer,

           og elevane vert motiverte til felles aktivitetar ute i friminutta.

· bruke deler av undervisningstimane til å gå gjennom nye leikar m.m.

· alle elevane bør vere med. Det betyr at læraren må engasjere seg i uteaktivitetar.

· klassane har ordning med bordtennis inne, sofa i hallen og aktivitet på gymsal etter turnus.

· det saman med elevane vert sett i verk tiltak for å få det triveleg på klasserommet.

· t.d. klassebilete, utsmykking/dekorasjonar, planter, ansvarsoppgåver, hemmeleg venn

· ein snakkar om mobbing  med elevane.

· elevrådet lagar framlegg til trivselstiltak.
· ein nyttar program for sosial trening som  Lions Quest:”Det er mitt val” eller  ”Steg for steg” , eller tilsvarande opplegg.
· syte for regelmessige elevsamtalar og klassemøte. 

· Administrasjonen   legg tilrette for å få gjennomført elevsamtalar.

· fadderordning :
           6.klasse fadderklasse for 1.kl. og  7.klasse fadderklasse for 2.kl.

            Klassane lagar ein plan for innhaldet i fadderordninga.

1.3  I KLASSA:

Mål:
Alle skal føle seg trygge på kvarandre i klasseromet.

Læraren skal:

· vere ein tydeleg leiar som stiller krav til elevane.

· når vi ikkje held oss til det som er avtala, skal det vere ein klar reaksjon / konsekvens.

· følgje faste rutinar i klasserommet.

· ha klare reglar som vernar om vennskap og som oppmuntrar elevane til å ha omsorg for kvarandre.

· viktig at alle elevane er med i eit felleskap

· passe på at ingen vert utestengt frå fellesskapet
· arbeide for  gode relasjonar og god omgangstone (språkbruk) elevane imellom og mellom lærar og elev, og bruk gjerne tipsplakatar i klasserommet med signal om ønska åtferd.
· Syte for regelmessige elevsamtalar og klassemøte.

1.4  TILSYN PÅ UTEOMRÅDET.

· Skulen organiserer tilsyn før skuletid (08.10) , i alle friminutt gjennom skuledagen, og ved skuleslutt i samband med venting på skulebussane.
· Lista i høve tilsyn vert plassert på oppslagstavla, og alle gjer seg kjende med sine tilsynsplikter.

· Skulen skal ha  rutiner for tilsyn om morgonen i høve elevar som kjem med skulebussen.
Alle sitt ansvar:

· Alle lærarar og assistentar har plikt til å gripe inn når dei observerer at noko gale skjer, uansett tid og stad !

Vedkomande orienterer kontaktlærar om hendinga, og tek avgjerd om      observasjonen skal førast inn i loggboka på rektors kontor.

1.5   SAMARBEID SKULE – HEIM.
Kontaktlærar skal:

· informere om skulen sin handlingsplan mot mobbing på første klasseforeldremøte.

· alltid ta opp emnet på foreldrekonferansane

Rektor skal:

· informere tilsette, elevråd, foreldreutval, samarbeidsutval , skulemiljøutval og andre samarbeidspartnarar som t.d. helsesøster og PPT om handlingsplanen mot mobbing.

· halde dei same organa orienterte om endringar / nye tiltak i planen.

· Halde råd og utval orienterte om korleis ein vurderer situasjonen ved skulen.

· Sende resultat av trivselsgransking / mobbegransking til råd og utval.

· Rutine for at stoda for trivsel hos elevane jamnleg vert sett på sakslista på møte i elevrådet , FAU / SU / SMU.
· Skulen skal motivere alle partar til å arbeide med skulemiljøsaker.

· Sende til nye foreldre ( 1.klasse)  Utdanningsdirektoratet sitt informasjonshefte 

      ” Elevane sitt skulemiljø  -  kapittel 9a i opplæringslova”.

2.PROGRAM FOR SOSIAL TRENING.

Mål:
Alle elevane skal ha målretta opplæring i sosial kompetanse, slik at vi kan     lukkast i å få til eit betre mellommenneskeleg samspel mellom elevar og mellom 

elevar og vaksne.

2.1 Undervisningsprogram for sosial trening.

· Skal Ringstad skule og SFO lukkast i å skape ein stad utan mobbing, bør vi  ha eit  gjennomtenkt program for sosial trening!

· På Ringstad skule har alle lærarar og alle assistentar i skule og på SFO , fått kurs og opplæring i bruk av programmet « Mitt val » . Dette er eit opplæringsprogram i høve sosial kompetanse , skulemiljø og forebyggande arbeid.
2.2 Følgjande punkt vert fokusert på i   « Mitt val » :
Etablere gode tilhøve til andre:

· arbeid med vennskap

· arbeid for yngre elevar (m.a. fadderordningar)

· lære å fungere i grupper

Innlevingsevne:

· lære å bry seg om andre

· sette ord på kjensler når noko skjer

·  jobbe for å motverke negativ humor

Sjølvkjensle:

· gi mykje ros

· fokusere på positive ferdigheiter

· lov å synest ein er flink i noko

Frustrasjonstoleranse:

· takle motstand og motgang

· takle å tape

· trene behovsutsetting

· tole at det vert sett grenser

Impulskontroll:

· vente på tur

· trene på å bli einige om felles svar

Angsttoleranse:

· trene på å opptre for andre

· trene på situasjonar ein ikkje meistrar

· skape tryggleik i klassemiljøet

Konsentrasjonsevne:

· trene på å ta imot beskjedar

· trene minnet

Uthald:

· tole å kjede seg

· tole krav

Oppøve kritisk tenkjing.

· verdier og beslutninger

· val og konsekvens

3. AVDEKKING AV MOBBING

Mål: Ringstad skule skal så tidleg som råd avdekke når mobbing finn stad.
3.1  AVDEKKING AV MOBBING. 

      ANSVAR , RUTINAR OG TILTAK.
Skulen skal aktivt og systematisk arbeide for å fremje eit godt psykososialt miljø, der den enkelte eleven kan oppleve tryggleik og sosial tilhøyrigheit. Dersom nokon som er tilsett ved skulen, får kunnskap eller mistanke om at ein elev vert utsett for krenkjande ord eller handlingar som mobbing, diskriminering, vald eller rasisme, skal vedkomande snarast undersøkje saka og varsle skuleleiinga, og dersom det er nødvendig og mogeleg, sjølv gripe direkte inn.
I rettleiinga til denne lova vert det understreka at bestemmelsen handlar om meir enn mobbing. Mobbing, vald, rasisme og diskriminering er berre eksempel på ” krenkjande ord eller handlingar ”. Lova gjeld også andre former for krenkjande ord eller handlingar, slik som negative, enkeltståande utsagn om ein person sin utsjånad, klede, tru, dialekt osv. som kjem til uttrykk munnleg , på nett eller på annan måte digitalt.
Alle som jobbar på skulen, skal følgje med på at elevane har det bra. Dersom ein vaksen veit om, eller trur at ein elev vert mobba, plaga eller på andre måtar ikkje har det braskal ho eller han alltid :
- Gripe inn og stoppe krenkinga med ein gong, dersom det er mogeleg.

- Seie frå til rektor.

- Undersøkje det som har skjedd.

Rektor har ansvar for å lage ein plan og setje inn tiltak for at eleven igjen skal få det trygt og godt på skulen. Dette vert kalla for skulen si aktivitetsplikt.

3.2  Kontaktlæraren skal :

· tidleg i skuleåret (oktober/november) gjennomføre trivselsgransking / mobbeundersøking i klassen.
· presentere resultatet for elevane og foreldra.
· bevisst bruke elevsamtalar og foreldrekontakt for å avdekke mobbing.

· samarbeide med skulehelsetenesta og PPT.

3.3  Alle tilsette skal:

· gripe inn når ein oppdagar at mobbing finn stad.

· utføre vaktpliktene sine punktleg og samvitsfullt.

· straks informere  kontaktlærar og rektor når dei har observert åtferd som kan vere mobbing.

3.4 Eleven skal:

· ta kontakt med ein vaksen dersom han/ho vert mobba/ plaga.

· seie frå heime om det som har skjedd.

· ta kontakt med kontaktlærar dersom medelev vert mobba.

· også kunne ta kontakt med rektor eller helsesøster dersom han/ ho føler behov for det.

3.5 Spørjeskjema til elevane:

· Skulen brukar eit spørjeskjema som er utarbeidd etter mal av Erling Roland / Grete S. Vaaland. Dette spørjeskjemaet handlar om mobbing på skulen og på skulevegen. 

· Elevane skal skrive namnet sitt på skjemaet, og kva klasse eleven går i .
4. PROBLEMLØYSING

Mål: 
Ringstad skule skal løyse ein oppstått mobbesituasjon så snart som råd er.

                4.1   KVA SKAL SKJE NÅR MOBBING ER VARSLA ?

1. Når mobbing er oppdaga, skal kontaktlærar ha melding straks.

2. Kontaktlærar tek initiativ til samtale med mobbar og offer straks.

Mobbeofferet vert innkalla først. Deretter mobbar.

     To lærarar er til stades under samtalen. Den eine skriv referat.

3. Rektor og foreldre vert informerte av kontaktlærar.

4.
Rektor og klassestyrar kallar inn til møte med andre aktuelle lærarar/assistentar.

Helsesøster vert  kalla inn ved behov.

5. Mobbeoffer og mobbar saman i møte med kontaktlærar og rektor.

4.2  Viss ikkje løysing av problem:

1. Møte mellom kontaktlærar, elevar, foreldre og rektor.

2. Rektor og kontaktlærar har oppfølgjingsmøte:

Møte med offer – korleis går det ?


 Møte med plagar – korleis går det ?


 Offer og plagar møtest.

      3.
Om naudsynt tek ein kontakt med andre instansar som PPT og
barnevernet .
